
 
SIARAN MEDIA 

KARNIVAL EKSTREM GEOPARK GUA DAMAI 2025 
TARIKAN DI TEMASYA SENI BUDAYA & WARISAN SELANGOR 

 
Batu Caves, 21 September 2025 – Program Karnival Ekstrem Geopark @ Taman Ekstrem Gua Damai 2025 
anjuran  Majlis  Perbandaran  Selayang  (MPS)  telah  berlangsung  dengan  meriah  pada 
20 dan 21 September 2025 di Taman Ekstrem Gua Damai, Wira Damai, Batu Caves, Selangor. 

 
Program yang bermula dari jam 9.00 pagi hingga 6.00 petang itu berjaya menarik lebih 4,000 pengunjung 
sepanjang dua hari penganjurannya. Karnival ini merupakan salah satu pocket event bagi 
Temasya Seni Budaya & Warisan Selangor @ Gombak 2025, sekali gus memperkukuh usaha 
memperkenalkan Taman Ekstrem Gua Damai sebagai destinasi sukan ekstrem serta salah satu geo-tapak 
dalam rangkaian 31 geo-tapak Geopark Hulu Langat–Gombak (GHLGp). 

 
Antara aktiviti utama yang mendapat sambutan hangat ialah rock climbing, abseiling, flying fox kanak-kanak, 
tree climbing, paintball dan memanah. Tidak ketinggalan pelbagai aktiviti sampingan turut menceriakan 
suasana seperti zumba, senam tari, cabutan bertuah, persembahan badut serta gerai jualan produk tempatan. 

 
Bagi pertandingan paintball, Pasukan Phantom Force telah dinobatkan sebagai johan dan membawa pulang 
hadiah wang tunai RM350 berserta medal dan piala. Naib johan pula dimenangi oleh Pasukan 
JPPH All Star A yang menerima RM250 berserta medal. Sementara itu, tempat ketiga dimenangi Pasukan 
JPBN A dengan hadiah RM100 dan medal, manakala Pasukan Berudu pula di tempat keempat dengan hadiah 
RM50 serta medal. 

 
Penganjuran karnival ini bukan sahaja berjaya meningkatkan imej MPS sebagai peneraju pembangunan 
kawasan rekreasi dan pelancongan, malah menyokong agenda Kerajaan Negeri Selangor dalam menjadikan 
Temasya Seni Budaya & Warisan Selangor sebagai platform pemerkasaan budaya, warisan dan pelancongan 
negeri. 

 
MPS merakamkan penghargaan kepada semua pengunjung yang hadir dan memeriahkan                   
Program Karnival Ekstrem Geopark @ Taman Ekstrem Gua Damai 2025. 

